
KIRISH 
Hozirgi davr taʼlim taraqqiyoti yangi yoʼnalish innovatsion pedagogikani keltirib chiqardi. 
Innovatsion – inglizcha “yangilikni kiritish (tarqatish)” maʼnolarini anglatadi. Yangilik kiritishning 
ijtimoiy-psixologik aspekti Amerika tadqiqotchisi E.Rodjers tomonidan ishlab chiqilgan. U yangilik 
kiritish jarayoni qatnashchilarining tasnifi, ularning yangilikka boʼlgan munosabati va boshqalarni 
oʻrgangan. Ilmiy yoʻnalishlarda yangilik va innovatsiya tushunchalari oʻzaro farqalanadi. 
“Yangilik”- bu vosita, yangi metod, metodika, texnologiya ma‟nosini anglatadi. “Innovatsiya”- bu 
taʼlim, maʼlum bosqichlari boʼyicha rivojlanadigan jarayon hisoblanadi. Jahon ilm-fan taraqqiyoti 
kundan kunga gurkirab, rivojlananib bormoqda. Aynan bu ijobiy rivojlanish bizning diyorimizga 
ham oʼz taʼsirini oʻtkazdi. Ilm dunyomizga ilgʼor innovatsion texnologiyalar tatbiq etilmoqda. 
Buning ijrosi sifatida, Yurtboshimiz tomonidan joriy yilni “Yoshlarni qo‟llab-quvvatlash va aholi 
salomatligi yili” deb nomlashi ham mamlakatimiz yoshlarinining maʼsuliyatini yanada oshirdi. 
Taʼlim sohalariga ilgʼor, zamonaviy innovatsion texnologiyalarning keng tatbiq etilishi ham chet til 
oʼrganayotgan yoshlar uchun keng imkoniyatlar,marralar eshigini ochdi, desak xato boʼlmaydi. 
Chet til – bu xorijiy mamlakat tilidir. Respublikamizda G‟arbiy Yevropa (ingliz, ispan, nemis, 
faransuz) tillari va Sharq (arab, turk, fors, xitoy, hind) tillari oʻqitilib kelinmoqda. Bu tillar taʼlim 
muassalarining oʼquv rejalaridan oʻrin olgan. Uchala tilni oʼqitish jarayoni turlicha kechadi. Ona tili 
va ikkinchi til tabiiy vaziyatda, chet til esa sunʼiy muhitda oʼrganiladi. Chet tildagi muloqot, 
asosan,darsda muallim rahbarligida kechadi. Uchala til orasida chet tilni oʼrganish va oʻrgatish 
muayyan jihatlari bilan keskin farq qiladi. Bu esa, oʼz navbatida, tegishli chet til oʼqitish 
texnologiyasini qoʼllashni taqozo etadi. Chet til muallimi metodika fani yutuqlarini puxta 
oʼzlashtirish orqali oʼquvchi-talabaning toʼplagan til tajribasi meʼyorini aniq bilishga va uni yanada 
takomillashtrishga erishadi. Chet tillarni samarali oʼrgatish uning metodikasini bilishni taqozo etadi. 
Chet tillarni oʼrganish va oʼrgatish koʼp jihatdan chet til oʼqitsih metodikasi masalalarini nazariy 
tomondan ishlab chiqilishiga va nazariyaning amalda ijodiy qoʼllanilishiga bogʼliqdir. 
Metodikaning predmeti – chet til predmeti orqali taʼlim-tarbiya berish jarayoni va usullari, chet til 
oʼrgatish ilmi, muallim va oʼquvchi faoliyatini oʼrganish metodikaning predmeti 
sanaladi.Metodikaning asosiy tushunchalari – metod, usul, prinsip. Didaktika- nimani oʻrgatamiz? 
Oʼqitish mazmuni hisoblanadi. Metodika – qanday oʼrgatamiz? Tagʻlim usullari va metodlari 
demakdir. Metod – metodika tushunchasi grek-lotincha “metodos-“metodus” soʼzidan olingan 
boʼlib, maʼlum maqsadga eltuvchi yoʼllar,usul maʼnosini anglatadi. Turli adabiyotlarda atamaning 
tor va keng maʼnosini uchratish mumkin. “Metodika” atamasi tor maʼnoda taʼlimning konkret dars 
jarayoni bilan bogʼliq tushunchani anglatadi.Mashgʻulotlarni rejalashtirish va oʼquv materiallarini 
tayyorlash bilan bogʼliq boʼlgan koʼrsatmalarni qamrab oluvchi boshqariladigan dars jarayoni 
sifatida talqin etiladi.“Metod” atamasi keng maʼnoda oʻquv materialini tanlash, tabaqalash va 
taqsimlanishni nazarda tutadi. Germaniya Federativ Respublikasida 60-yillardan boshlab 
“didaktika” va “metodika” tor maʼnoda qoʼllanilib kelinmoqda.Chet tillarini oʼrganish faqat aqliy 
tarbiya vositasi emas, balki ogʻzga madaniyat taʼlimiy boyliklari va qadriyatlari bilan tanishish va 
ularni oʼz madaniy hayotiga tadbiq qilish orqali kishi shaxsining shakllanish jarayoni 

hisoblanadi.Har bir fanda oʼz tushunchalar yigʼindisi mavjud. Chet til oʼqitish metodikasida qabul 
qilingan asosiy tushunchalar qatoriga quyidagilarni kiritish mumkin: taʼlim sistemasi, taʼlim 
metodi, taʼlim prinsipi, taʼlim vositasi, metodik usul. Chet til o’qitish metodi – deyilganda chet til 
oʼrgatishning amaliy, umumtaʼlimiy, tarbiyaviy va rivojlantiruvchi maqsadlariga erishuvni 
taʼminlovchi muallim va ogʻquvchi faoliyatining majmuasi tushuniladi. “Metod” atamasi- taʼlim 
usullari yigʼindisi va ta’limning yoʼnalishi maʼnolarida qoʼllanadi. Masalan, chet til oʻqitishning 
tarjima metodi, togʼri metod, ongli- qiyosiy metod, anʼanaviy metod, intensiv metod va boshqalar 
hisoblanadi. Grammatik bilimlarni bayon etish ta`limning asosiy maqsadi deb qabul qilingan. Bu 
metodning asosiy prinsiplari quyidagilar: 

1. Til oʼrganish yozma nutqqa asoslangan. 
2. Oʼrganish predmeti qilib grammatika olingan, leksika ham unga tobe ravishda tanlangan. 

Grammatik mashqlar bajarish asosiy ish usuli bogʻlgan. 
3. Oldin, grammatik qoida yod olingan, soʼng esa qoidalar asosida gaplar tuzish tavsiya qilingan. 

4. Grammatik shakl va soʼzlarning maʼnosi soʼzma-soʼz tarjima vositasida ochib berilgan. 
5. Soʼzma-soʼz tarjima va quruq yodlash yoʼli bilan til materiali oʼzlashtirilgan. 
Soʼzlarni kontekstdan tashqarida, yakka yodlash bilan chegaralanilgan. Tarjimasiz metod. Mazkur 
metodning turli koʼrinishlari tarixan maʼlum. Ularni ikki yirik guruhga ajratish mumkin: tabiiy va 
togʼri metodlar. Tabiiy metodda chet tilni oʼrganish ona tilini egallash sharoitiga monand boʼlishi 
kerak. Chet til taʼlim sohasida 70-yillarning boshidan beri toʼplana boshlangan yangi xulosalar 
majmui taʼlim maqsadini belgilash sohasida qizgʼin munozaralariga olib keldi. Kommunikativ 
didaktika tinglab tushunish materiali sifatida tabiiy nutqiy vaziyatdan foydalanishni birinchi oʼringa 
qoʼydi, yaʼni, transportdagi, vokzaldagi eʼlonlar, radio va televideniyedagi reklamalar, telefondagi 
suhbatlar va shu kabilarni misol keltirishiiz mumkin. Axborotni tinglab tushunish qabul qilish 
boʼyicha qoʼyilgan maqsadlar oʼzgardi. Chet til oʼqitish metodikasida hozirda madaniyatalararo 
muloqot iborasi keng qoʼllanib kelmoqda. Aynan bu tushunchani biz turli xildagi kontekstlarda 
qoʼllashimiz mumkin. Aslida esa: Madaniyatlararo muloqot – turli madaniyat vakillarining ijtimoiy 
kelib chiqishi, mentaliteti, milliy xarakteri, hayot tarzi, urf-odatlari, qadriyatlari sistemasi va 
boshqalar togʼrisidagi muloqoti-maʼlumotidir. Pedagogik muloqot – bu oʼqituvchi va 
tarbiyalanuvchining oʼzaro hamkorligi boʼlib, u oʼzaro axborot, eng avvalo oʼquv axboroti, 
almashinishiga asoslanadi, pedagogik muloqot sherigini anglashga, shuningdek, oʼzaro hamkorlik 
faoliyatini amalga oshirishga yordam beradi. Bunda axborot ham verbal yaʼni, nutq orqali, ham 
noverbal – vositalar orqali yetkaziladi. Pedagogik muloqot jarayonida oʻqituvchi asosiy rolni 
oʼynashi va oʼquvchilar uchun namuna boʼlishi lozim. Bu uning kommunikativ madaniyati bilan 
baholanadi. Oʼqituvchining kommunikativ madaniyati – bu uning oʼquv-tarbiya jarayoni 
subyektlari bilan professional-pedagogik muloqotdir.  

XULOSA. 
Chet til oʼrganish koʼp qirrali taʼlimot boʼlib, bu jarayonda inson murakkab psixologik 
oʼzgarishlarni boshdan kechiradi. Jumladan ona tili bilan chet tilini taqqoslash jarayoni yuzaga 
keladi. Bu jarayonda oʼrgatishning turli metod va texnologiyalaridan foydalaniladi. Zamonaviy 
pedagogik texnologiyalar yordamida chet til bilan ona tilini taqqoslab ogʻrgatish samarali natija 
beradi. Chet til oʼrgatish uning metodikasiga oid bilimlarga ega boʼlishni taqozo etadi. Metodika va 
texnologiyalar chet til oʼrganish jarayonida muhim ahamiyat kasb etadi. Darsni tashkil qilishda 
metodika fanining turli usullari mavjud. Chet til oʼqitish metodikasida keng qoʼllaniladigan 
metodlar: kommunikativ didaktika metodi, madaniyatlararo muloqotni tashkil qilish metodi va 
mashqni tashkil qilish metodi hisoblanadi. Uchala metod bir-biri bilan chambarchas bogʼliq va bir-
birini toʼldiradi. Metodika fani didaktika fani bilan bogʼliq boʼlganligi sababli, chet til oʼrganish 
mobaynida kommunikativlikka asoslaniladi va kommunikativ didaktika metodi yuzaga 
keladi.Kommunukativ didaktika metodinini qoʼllash jarayonida pedagogning madaniyatlararo 
muloqotni shakllantirish metodi ham shakllanadi. Chet til oʼrganish natijasida oʼzga mamlakat 
madaniyati ham oʼzlashtiriladi. Chet til taʼlimida kerakli bilimlarni egallash uchun mashqni tashkil 

qilish texnologiyasi muhim ahamiyat kasb etadi. Barcha bilimlarni oʼzlashtirish uchun mashq eng 
yaxshi usul hisoblanadi.Mashq nafaqat chet til taʼlimida balki barcha soha bilimlarini 
ogʻzlashtirishda ham ijobiy natija beradi. Darsni samarali tashkil etish, unda pedagog faoliyati va 
zamonaviy pedagogik texnologiyalarning oʼrni beqiyosdir. Chet til oʼrganish jarayonini 
kommunikativlikka yondashgan holda tashkil qilish, keyingi bosqich madaniyatlararo muloqot 
darajasiga yetkazish, bunday natijalarga erishish uchun esa, soʻnggi qadam, mashq texnologiyasiga 
eʼtibor qaratish muhim. Chet til oʼrgatish jarayonini natijaviy tashkil etish uchun zamonaviy 
pedagogik axborot kommunikatsiya texnologiyalariga oid bilimlar egallash lozim.  

